Актаныш муниципаль районы 

Татар Суыксуы урта гомуми белем бирү мәктәбенә караган 

Татар Суыксуы балалар бакчасы 


Күңел ачу программасын төрле яшьтәге балаларны үз эченә алган өлкән төркем тәрбиячесе Бикмөхәмәтова Гөлшат Камил кызы төзеде

11 апрель 2014 ел

Максат:  Күчмә һәм кышлаучы кошлар турында балаларның белемнәрен баету, гомумиләштерү, алар турында кайгырту, аларны саклау, ярату хисләре тәрбияләү, үз-үзеңне табигать кочагында дөрес тотарга кирәклеге турында кагыйдәләр аша ныгыту, сөйләм телен үстерү өстендә эш, милли-региональ компонентлар куллану.

· Балалар, бүген без сезнең белән яз турында, кошлар турында сөйләшербез, ярышып алырбыз, җырлар җырларбыз.
Балалар командаларга бүленә:

“Чыпчык”, “сыерчык” командалары.

Җыр “Яз җитә”                                                                            

Көннәр аяз,күктән алсу              Л.Руфинә
Нур сибеп кояш көлә.

Җиргә тама көмеш тамчы

Сагынып көткән яз килә.

Әйтегезче, кайсы вакыт

Яздагыдай ямьлерәк.

Кыш айларын да яратам,

Әмма яз күңеллерәк.

1бирем:  Күчмә кошларны санарга.

                Кышлаучы кошларны санарга.

2 бирем: Табышмак әйтәм, җавабын тап.

А)   Үзе озын, чабуы кыска.  (Торна)

Б)   Урманнан чыгар, түше чуар.

Солтан башлы, кызыл кашлы  (Көртлек)

В)  Бер кошым бар:  тынмый, 

Агачка оя кормый.

Өе - җирдә,  җыры- күктә   (Тургай)

Г)  Җәй шакылдый бу чүкеч,

Кыш шакылдый бу чүкеч.

Ничек чыдый бу чүкеч?   (Тукран)

Д)    Матур көннең булуын ул

Очып биектә хәбәр итә.

Ә инде түбәндә очса,

Яңгыр килүен әйтә.    (Карлыгач)

Е)    Балан ботагына кунган

Бер матур кошчык.

Балан ашагангадыр
Түше кызарган аның.  (Балан чыпчыгы, кызылтүш)

Ж)  Аласы да була аның,

Карасы да була аның.

Берсе кышлый аның бездә,

Икенчесе җылы җирдә.    (Ала карга, кара карга)

3 бирем: Кошларны тавышлары буенча таны “УМК куллану”.
Ә хәзер алар турында шигырьләр сөйләп алыйк.

Буранлы кышта                                     Х.Рәмис
Нинди илләргә

Очасың песнәк

Салкын җилләрдә?

Туңа бит синең 

Аякларыңда.

Тала бит синең 

Канатларың да.

Кунма син, песнәк,

Агач башына.

Мин бодай сиптем

Тәрәз каршына.

2. Күрдем бүген бер песнәкнең          Г.Камилә

Тәрәзәне какканын.

Күрдем эзләп аргач кына

Бер бөртек җим тапканын.

Тәрәзәне ачкан идем,

“Кер!” - дип тә дәшкән идем,

Ут булды да, юк булды- 

Очты –китте песнәгем.

Бигрәк инде!  Шундый куркак

Булырга ярый микән?

Тагын килер микән песнәк?

Ә мине таныр микән?

Песнәкләрне яратканны 

Белми калмас әле ул!

Күмәч белән сыйланырга 

Килми калмас әле ул.

3. Яз килә! Яз килә!                             Г.Зәлия
Сыерчыклар килә.

Гөрләшеп-сайрашып

Җырчы кошлар килә.

Бик күңелле тышта

Кар эри, боз китә.

Чабышып йөриләр
Малайлар бер читтә.

4.Җылы яклардан                                  Н.Элиана

Сыерчык килде.

Мин куйган яңа

Ояга керде.

Бик тә җентекләп

Тикшереп йөрде.

Шундый сөенде,

Ошаткач өйне.

Оя кырында 

Чыбыкка басып,

Үзе турында 

Сөйләде ачык..

И туган илне

Сагындым, диде.

Аннан сайрады

 Үзе чыгарган

“Сагыну”  дигән

Яңа бер көйне.

“Сыерчык ”  җыры. 111 әдәп-әхлак стр 29
5.Яз көне карга                                           Г.Азалия
Бала чыгара.

Көн дә җим эзләп,

Авылга бара.

Авылда әби

Чебешләр саклый.

Карга урлар дип,

Йокларга ятмый.

Җыр: “Кошлар килде” 25-1 кечк.стр13
6.Тәрәз каршына                             Ахметзянова Э
Килгән бер чыпчык.

Миңа кычкыра,

Чык әле,-ди, -чык.

Алдый ул беләм,

Гел шулай итә.

Йөгереп чыксам,

Оча да китә.   “Чыпчык”. Ф.Яруллин

Җыр “Чыпчык”  М.Әндерҗанова музыкасы һәм сүзләре 12 1 кечке стр 7
7.Нәни карлыгач                              Х.Айгизәр
Күп уйнап йөрде.

Ачык тәрәзәдән

Бүлмәгә керде.

Теләде тагын

Очып уйнарга.

Эзләде чыбык

 Килеп кунарга.

Шкафка куна,

Өстәлгә күчә.

Борын –канаты 

Бәрелде ничә.

Әйдә, җитез кош,

Нинди ямьле тыш

Иркенлекне коч, 

Еракларга оч.
Җыр: “Карлыгач”
Уен: “Кошларны аер”. Максат: Балаларның кошларны дөрес аера белүенә, игътибарлы булуына ирешү.
Мин карга, кар-кар.

Тиздән эреп бетәр кар.

Канатымда хатым бар

Буең җитсә, тартып ал.

Укымый да беләбез бит

Хатыңда ни язылганың.

Бөтен кошлар һәм балалар

Матур язны сагынганың. 

8. Ак буяулы бер оя бар                     М.Динар
Бакчада зур агачта.

Очып килде шул ояга

Сыерчык яз булгач та.

Шунда тора,  шунда йоклый.

Шунда бала үстерә.

Матур итеп сузып сайрый

Басып оя өстенә.

“Сыерчык ”  җыры.

Әхмәт Исхак “Кәккүк”

9.Якты яз җиткәч,                          М.Илсаф
Яшел урманнан

Кәккүк тавышы 

Яңгырый һаман.

Кәккүк, кәккүк.

Башка кошлар күк

Ул оя кормый.

Үстерми бала,

Җырлый да җырлый.
Кәккүк, кәккүк.

Ул чит ояга
Күкәйләр салган.

Эзли шуларны 

Кычкырып һаман.

Кәккүк, кәккүк.

Җыр: “Күке”
10.Колагын агачка терәп,                                 Б.Динар
Нәрсә тыңлый ул анда?

Әллә берәр хәвеф –хәтәр

Булды микән урманда?

Тыңлый өскәрәк менеп тә,

Түбәнгәрәк төшеп тә,

Кунарга шәп урын тапмый

Ахрысы берничек тә.

Әһә, бер турыга гына

Тукталды тукталуын.

Шулай да ул турының да 

Тыңлап чыкты як-ягын.

Һәм, ниһаять, бик тырышып

Тукылдата башлады,

Күп тә үтми агачтагы

Кортны табып ашады.
Җыр:  “Тукран”     № 67  1 кеч  24 бит
11.Казлар кайта каңгылдашып,             Х.Азалия

Казлар кычкыра.
Ә кояш көне буена 

Гелкөлеп тора.

Уен: “Монда ялгыш бармы”                                                                        
12.Беләсезме безнең казның                             Х.Гаяз
Бәбкәләре унике.

-Яхшы карасаң, - ди әни,-

Берсе булыр синеке.

Әмма ата каз килешми,

Әнинең сүзе белән,

Кырын-кырын карый миңа

Гел усал күзе белән.

Беркөн шулай үз бәбкәмне

Булдым тотып карарга,

Тик ата каз канат җәеп,

Килде мине таларга.

Ул усалның чукуыннан 

Көчкә качып котылдым,

Ә ата каз ана казга

Мактанырга тотынды.

-Күрдеңме теге малайны
Җибәрдем бит кыйнап,  -ди.

Ана каз да аны хуплап,

Кыйгак, кыйгак, кыйгак - ди.

Аның усал булуы да 

Ярый бер уйлаганда.

Бәбкәләрне тилгәннәрдән

Саклый мин булмаганда.

Җыр: “Минем нәни дусларым”
Кошларны саклау турында кагыйдәләр кабатланып, күңел ачу тәмамлана.
